
ԱՄՓՈՓԱԹԵՐԹ
«ՏԵՍՉԱՎՈՐՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎՈՂ ՄԱՍՆԱԳԵՏՆԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ԵՎ ՆԵՐԳՐԱՎՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Կրթության, գիտության, մշակույթի և սպորտի նախարարություն
	09.09.2025թ.

	
	№ 031/56518-2025

	1. Նախագծի հավելվածի 4-րդ կետը շարադրել հետևյալ խմբագրությամբ. «4․ Տեսչավորման գործընթացում մասնագետ ներգրավելիս կամավոր ատեստավորումից 80-100 տոկոս արդյունքը կամ 3-րդ կամ 4-րդ աստիճանի տարակարգ շնորհված լինելը համարվում է առավելություն։»:
	1.Ընդունվել է.
Նախագծի 4-րդ կետը լրամշակվել է:

	   2. Նախագծի 3-րդ կետով նախատեսված է տեսչավորման իրականացմանը որպես մասնագետ ֆիզիկական անձ ներգրավվելու պահանջները, հետևաբար առաջարկում ենք Նախագծի 7-րդ կետի 2-րդ ենթակետով սահմանել նաև մասնագետին ներկայացվող պահանջները:
	2. Ընդունվել է ի գիտություն.
Նախագծի 3-րդ կետով ներկայացված է բոլոր այն պահանջները, որոնք անհրաժեշտ են տեսչավորման իրականացման որպես մասնագետ ներգրավելու համար, այլ պահանջներ մասնագետի համար սահմանված չէ, քանի որ սույն կարգը վերաբերում է միայն տեսչավորման գործընթացում ներգրաված մասնագետներին ներկայացվող պահանջներին: 

	   3. Նախագիծը լրացնել նոր 18-րդ կետով հետևյալ բովանդակությամբ. «18. Տեսչավորմանը մասնակցելու ժամանակահատվածում մասնագետը հաստատությունում ազատվում է իր պաշտոնեական պարտականությունների կատարումից։»:   
	3.Ընդունվել է.
Նախագծի լրացվել է նոր կետով:

	4. Նախագիծը անհրաժեշտ է համապատասխանեցնել «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետին:
	4.Ընդունվել է.
Նախագծում կատարվել է համապատասխան լրացումը:

	     2. Էկոնոմիկայի նախարարություն 

	16.09.2025թ.

	
	№ 033/57804-2025

	Դիտողություններ և առաջարկություններ չունի:
	1.Ընդունվել է.


	3. Կրթության տեսչական մարմին 
	10.09.2025թ.

	
	№ 031.1/56858-2025

	1․ Նախագծի վերնագրում և 1-ին կետում «ներգրավված» բառը փոխարինել «ներգրավվող» բառով։

	1.Ընդունվել է.  
Նախագծում կատարվել է համապատասխան փոփոխությունները:

	2․ Նախագծի հավելվածի վերնագրում և 1-ին կետում «ներգրավված» բառը փոխարինել «ներգրավվող» բառով, հավելվածի 1-ին կետում «հավելվածով» բառը փոխարինել «կարգով» բառով, «մասնագետների» բառը փոխարինել «մասնագետներին» բառով, իսկ «կարգավորում են» բառերից հետո լրացնել «Հայաստանի Հանրապետության» բառերով։

	2.Ընդունվել է.  
Նախագծում կատարվել է համապատասխան փոփոխությունները:

	3․  3-րդ կետում 2-րդ ենթակետը փոխարինել  «ա.» տառով, 3-րդ ենթակետը՝ «բ.» տառով։ 3-րդ կետի 2-րդ ենթակետում «5» թիվը փոխարինել «հինգ» բառով, իսկ «2» թիվը՝  «երկու» բառով։

	3.Ընդունվել է մասնակի.  
Նախագծում կատարվել է համապատասխան փոփոխությունները:

	4․ 4-րդ կետում «80-100» բառերը փոխարինել «60 և ավելի» բառերով։

	4.Ընդունվել է.  
Նախագծում կատարվել է համապատասխան փոփոխությունները:

	5․  5-րդ, 6-րդ, 7-րդ, 13-րդ, 14-րդ  կետերում «հավելվածի» բառը փոխարինել «կարգի» բառով։

	5. Չի ընդունվել.  
Նախագծով միայն կարգ չէ, որ սահմանվում է, այլ նաև մասնագետին ներկայացվող պահանջները:

	6. 7-րդ կետի 6-րդ ենթակետում «ամսաթիվը» բառը փոխարինել «տարին, ամիսը, ամսաթիվը, ժամը, վայրը» բառերով:

	6.Ընդունվել է մասնակի.  
Նախագծում կատարվել է համապատասխան լրացումները:

	7․ 8-րդ կետում «միջոցով» բառը փոխարինել «կողմից» բառով, վերջին նախադասության մեջ «հրամանի հիման վրա» բառերը փոխարինել «հրամանով» բառով, ինչպես նաև սահմանել հետևյալ պահանջները. քանի՞ անդամից է բաղկացած հանձնաժողովը, ո՞վքեր են լինելու հանձնաժողովի անդամները, ե՞րբ է հանձանաժողովը համարվում իրավազոր, ձայների ինչպիսի՞ համամասնության  դեպքում մասնագետը կհամարվի ընտրված։

	7.Ընդունվել է.  


	8․ 9-րդ կետում «ընտրված» բառը փոխարինել  «ընտրվող» բառով, «փորձագետի» բառը փոխարինել «մասնագետի» բառով։

	8.Ընդունվել է.  
Նախագծում կատարվել է համապատասխան փոփոխությունները:

	9․ 10-րդ կետում «Հարցազրույցը անցկացվելուց հետո» բառերը փոխարինել «Հարցազրույցի փուլի ավարտից հետո» բառերով, իսկ «Տեսչական մարմնի հանձնաժողովը» բառերը փոխարինել «հանձնաժողովը» բառով:

	9.Ընդունվել է.  
Նախագծում կատարվել է համապատասխան փոփոխությունները:

	10․ 10-րդ, 11-րդ 13-րդ և 15-րդ կետերում  «տեսչական» բառը փոխարինել «Տեսչական» բառով։

	10.Ընդունվել է.  
Նախագծում կատարվել է համապատասխան փոփոխությունները:

	11․  11-րդ կետում «դիմում է» բառից հետո լրացնել «որպես» բառը, «ներգրավելու» բառը փոխարինել «ներգրավվելու» բառով, իսկ «այլ հավակնորդների» բառերը փոխարինել «հաջորդ՝ փաստաթղթային փուլն անցած հավակնորդին» բառերով։
	11.Ընդունվել է.  
Նախագծում կատարվել է համապատասխան փոփոխությունները:

	12․ 14-րդ կետում «ներգրավի» բառը փոխարինել «ներգրավվի» բառով:

	12.Ընդունվել է.  
Նախագծում կատարվել է համապատասխան փոփոխությունները:

	13. 15-րդ, 16-րդ և 17-րդ  կետերում  «իրավական ակտին» բառերը փոխարինել «կարգին» բառով, իսկ 15-րդ կետում  «իրականացման» բառը փոխարինել  «գործընթացում» բառով, ինչպես նաև նույն կետից հանել  «տեսչավորման իրականացման արդյունքներն ամփոփող»  բառերը։
	13.Ընդունվել է.  
Նախագծում կատարվել է համապատասխան փոփոխությունները:

	14․ 17-րդ կետում «չներկայացնելու» բառը փոխարինել  «չներկայացվելու» բառով:

	14.Ընդունվել է.  
Նախագծում կատարվել է համապատասխան փոփոխությունները:

	15. 6-րդ կետում, 7-րդ կետի 1-ին ենթակետում, 13-րդ և 17-րդ կետերում «ներգարվել» բառը փոխարինել «ներգրավել» բառով՝ համապատասխան հոլովաձևով։

	15.Ընդունվել է.  
Նախագծում կատարվել է համապատասխան փոփոխությունները:

	4. Աշխատանքի և սոցիալական հարցերի նախարար
	24.09.2025թ.

	
	№ 040/59619-2025

	Նախագծի հավելվածի 10-րդ կետում սահմանվում է, որ հարցազրույցը անցկացվելուց հետո երեք աշխատանքային օրվա ընթացքում Տեսչական մարմնի հանձնաժողովը կատարում է ընտրություն, որից հետո մեկ աշխատանքային օրվա ընթացքում մասնագետի և տեսչական մարմնի միջև կնքվում է պայմանագիր, սակայն նշված դրույթում չի հստակեցվում, թե ինչ տեսակի պայմանագրի մասին է խոսքը։ 
Հաշվի առնելով Նախագծով նախատեսվող կարգավորումների տրամաբանությունը՝ առաջարկում ենք նկատի ունենալ, որ հիշյալ կետում նշված «պայմանագիրը» չի կարող համարվել աշխատանքային պայմանագիր։ 
	1.Ընդունվել է ի գիտություն.
Խոսքը Քաղաքացիական օրենսգրքով սահմանված ծառայությունների մատուցման պայմանագրի մասին է։


	5. Ֆինանսների նախարարություն
	12.09.2025թ.

	
	№ 034/57272-2025 

	Դիտողություններ և առաջարկություններ չունի:
	1.Ընդունվել է.  


	6. Արդարադատության նախարարություն

	03.11.2025թ.

	
	№ 035/68082-2025

	1.Նախագծի 1-ին կետով հաստատվող հավելվածի (այսուհետ՝ Հավելված) 3-րդ կետի 3-րդ ենթակետի համաձայն՝ տեսչավորման իրականացմանը որպես մասնագետ կարող է ներգրավվել այն ֆիզիկական անձը, որը ունի․ «3․մանկավարժական նորարարական մեթոդների իմացություն, վերլուծական հմտություններ, տեղեկատվությունն առանձնացնելու և ընդհանրացնելու ունակություն, իրականացված աշխատանքների վերաբերյալ հաշվետվություններ և եզրակացություններ կազմելու հմտություն:»:
Այդ կապակցությամբ գտնում ենք, որ հիշյալ կարգավորումը կրում է գնահատողական բնույթ, մասնավորապես պարզ չէ, թե ինչպես է որոշվելու իրականացված աշխատանքների վերաբերյալ հաշվետվություններ և եզրակացություններ կազմելու հմտությունները, կամ նորարարական մեթոդների իմացությունը և վերլուծական հմտությունների տիրապետելու ունակությունները, ուստի իրավական որոշակիության ապահովելու տեսանկյունից նշված կարգավորումը առաջարկում ենք վերանայել։
	1.Ընդունվել է.
Հիմք ընդունելով սույն նախագծի 2-րդ կետի պահանջը, առ այն, որ  Տեսչական մարմնի կողմից տեսչավորման իրականացմանը մասնագետները ներգրավվում են, հանրակրթական, այդ թվում՝ նախադպրոցական կրթական ծրագրեր իրականացնող ուսումնական հաստատություններում կրթության որակի գնահատման կամ կրթության կազմակերպման առկա խնդիրները բացահայտելու և ուսումնական հաստատությանը խորհրդատվություն տրամադրելու համար, հետևաբար վերջիններս պետք է ունենան համապատասխան տեսական գիտելիքներ կամ գործնական հմտություններ, որոնց կիրառման արդյունքում հնարավոր կլինի գնահատել համապատասխան ուսումնական հաստատությունում կրթության որակը: Միաժամանկ, մասնագետի՝ համապատասխան ունակություններ ունենալու հանգամանքը պետք է պարզի Նախագծով սահմանված կարգով իրականացված հարցազրույցի միջոցով։

	2. Հավելվածի 5-րդ կետով նախատեսվող կարգավորումը անհրաժեշտ է հստակեցնել, քանի որ գնումների մասին օրենսդրությունը ունի կիրառության լայն շրջանակ, ուստի անհրաժեշտ է պարզաբանել, թե նշված օրենսդրության որ ընթացակարգով է նախատեսվում իրականացնել համապատասխան կազմակերպության ընտրությունը:
	2.Ընդունվել է.
Տեսչավորման գործընթացում համապատասխան կազմակերպության ընդգրկման  գնման ընթացակարգի սահմանումը նախագծի կարգավորման առարկայից դուրս է և կարգավորվում է գնումների մասին օրենսդրությամբ:

	3. Հավելվածի 8-րդ կետի համաձայն՝ «8․մասնագետների ընտրությունն իրականացվում է երկու փուլով՝ փաստաթղթային և հարցազրույցի։ Նախնական փաստաթղթային ընտրություն անցած հավակնորդները հրավիրվում են հարցազրույցի, որն անցկացվում է Տեսչական մարմնում՝ հանձնաժողովի  կողմից։ Հանձնաժողովը ձևավորում է Տեսչական մարմնի ղեկավարի հրամանի հիման վրա։ Հանձնաժողովի կազմում ընդգրկվում են Տեսչական մարմնի հինգ ծառայողներ։ Հանձնաժողովը որոշումներն ընդունում է անդամների ձայների ընդհանուր թվի մեծամասնությամբ:»:
Այս առումով հայտնում ենք, որ կարգավորմամբ անհրաժեշտ է հստակեցնել փաստաթղթային ընտրության փուլում (1-ին փուլ) մասնագետների ընտրության ընթացակարգը (ում  կողմից են ընտրվելու և ինչ չափանիշներով): 
3․1․ Միևնույն ժամանակ առաջարկում ենք հստակեցնել հանձնաժողովի կազմը և աշխատակարգը:
3․2․ Բացի այդ, առաջարկում ենք հստակեցնել, հանձնաժողովի անդամների ձայների հավասարության դեպքում որոշումների ընդունման ընթացակարգը (նախագահի ձայնը կարող է դիտարկվել որպես որոշիչ):
	3.Ընդունվել է.
Նախագծի 8-րդ կետը լրամշակվել է, մասնավորապես՝ նախագծով  հստակեցվել է, թե ինչ չափանիշների հիման վրա է իրականացվում փաստաթղթային ընտրության փուլը, ինչպես նաև սահմանվել է, որ Տեսչական մարմնի ղեկավարը սահմանելու է հանձնաժողովի աշխատակարգը։
Իսկ ինչ վերաբերում է հանձնաժողովի անդամների ձայների հավասարության դեպքում որոշումների ընդունման ընթացակարգին (նախագահի ձայնը կարող է դիտարկվել որպես որոշիչ), ապա հայտնում եմ, որ Նախագծի 8-րդ կետով սահմանված է՝ Հանձնաժողովի կազմում ընդգրկվում են Տեսչական մարմնի հինգ ծառայողներ, իսկ որոշումներն ընդունվելու են ձայների ընդհանուր թվի մեծամասնությամբ, հետևաբար ձայների հավասարության հարցը կարգավորելու անհրաժեշտությունը բացակայում է:

	4․ Հավելվածի 10-րդ կետում առաջարկում ենք պարզաբանել, թե հանձնաժողովը ինչ չափորոշիչներով  կամ պայմաններով է ղեկավարվելու համապատասխան մասնագետի ընտրությունը իրականացնելիս։
Միևնույն ժամանակ առաջարկում ենք հստակեցնել կնքվող պայմանագրի բնույթը՝ նկատի ունենալով աշխատանքային օրենսդրության դրույթները:
	4.Ընդունվել է․
Խոսքը Քաղաքացիական օրենսգրքով սահմանված ծառայությունների մատուցման պայմանագրի մասին է։


	5․ Հավելվածի 11-րդ կետի համաձայն՝ «11․Եթե հավակնորդը պայմանագիր կնքելու առաջարկությունն ստանալուց հետո մեկ աշխատանքային օրվա ընթացքում չի կնքում կամ հրաժարվում է կնքել պայմանագիր, ապա Տեսչական մարմնի հանձնաժողովը մեկ աշխատանքային օրվա ընթացքում նման առաջարկությամբ դիմում է որպես մասնագետ ներգրավվելու համար դիմած հաջորդ՝ փաստաթղթային փուլն անցած հավակնորդին:»։
Այս դրույթի ուսումնասիրությունից պարզ է դառնում, որ եթե հավակնորդը հրաժարվում է կնքել պայմանագիր, ապա Հանձնաժողովը որպես մասնագետ ներգրավվելու համար պայմանագիր կնքելու առաջարկությամբ դիմում է հաջորդ՝ փաստաթղթային փուլն անցած հավակնորդին, այսինքն համաձայն կարգավորման ստացվում է, որ Հանձնաժողովը մասնագետ ներգրավելու պայմանագիր է կնքելու միայն հարցազրույցի փուլն անցած հավակնորդի հետ, ինչը հակասում է Հավելվածի 8-րդ կետին համաձայն որի՝ մասնագետների ընտրությունը կատարվում է երկու փուլով։
	5.Ընդունվել է. 
Նախագծում կատարվել են համապատասխան փոփոխություն: 


	6․ Հավելվածի 13-րդ կետի համաձայն՝ «13․ Տեսչավորման գործընթացում մասնագետ ներգրավելու անհրաժեշտության մասին որոշումը կայացվում է Տեսչական մարմնի ղեկավարի հրամանով, որում նշվում են տեսչական մարմնի անվանումը, ուսումնական հաստատության լրիվ անվանումը, հարցերի շրջանակը, որոնք պարզաբանելու համար անհրաժեշտ է ներգրավել մասնագետին, մասնագետին ներկայացվող պահանջները՝ հիմք ընդունելով սույն հավելվածի 3-րդ կետը, մասնագետ ներգրավելու ժամկետը։»:
Վերոնշյալ կարգավորմամբ հիշատակված 3-րդ կետում մասնագետներ ներգրավելու ժամկետներ նախատեսված չեն, ուստի այս տեսանկյունից, հիշյալ դրույթը առաջարկում ենք վերանայել:
	6.Ընդունվել է. 
Մասնագետ ներգարվելու ժամկետը սահմանվում է հենց ՏՄ ղեկավարի քննարկվող որոշմամբ։


	7․ Հավելվածի 16-րդ կետի համաձայն՝ «16․Սույն իրավական ակտին համապատասխան տեսչավորման իրականացմանը ներգրավված մասնագետները չպետք է հրապարակեն տեսչավորման ներգրավման արդյունքում իրենց հայտնի դարձած՝ օրենքով պահպանվող և այլ գաղտնիք պարունակող տեղեկությունները, ինչպես նաև տեսչավորման գործընթացում մասնակիցներին առնչվող գաղտնի տեղեկությունները։»: 
	Նկատի ունենալով այն, որ Հայաստանի Հանրապետության օրենսդրությամբ որոշ տեղեկություններ հրապարակելը (փոխանցելը) օրենքով արգելված է, իսկ որոշ տեղեկություններ հրապարակելու (փոխանցելու) համար իրավական ակտերով սահմանված է դրանց տրամադրման հատուկ ռեժիմ, ուստի հիշյալ դրույթը առաջարկում ենք շարադրել հետևյալ խմբագրությամբ․
	«Սույն իրավական ակտին համապատասխան տեսչավորման իրականացմանը ներգրավված մասնագետները չպետք է հրապարակեն տեսչավորման ներգրավման արդյունքում իրենց հայտնի դարձած՝ օրենքով պահպանվող գաղտնիք պարունակող տեղեկությունները, իրավական ակտերով նախատեսված դեպքերում տրամադրման հատուկ ընթացակարգ ունեցող տեղեկությունները, ինչպես նաև տեսչավորման գործընթացում մասնակիցներին առնչվող անձնական տվյալները։»։
	7.Ընդունվել է
Նախագծում կատարվել է համապատասխան փոփոխությունները:

	8․ Հավելվածի 17-րդ կետի համաձայն՝ «17․ Սույն իրավական ակտին համապատասխան դիմումներ չներկայացնելու կամ փաստաթղթային ուսումնասիրության կամ հարցազրույցի արդյունքով մասնագետ չընտրվելու դեպքում Տեսչական մարմինն իր պաշտոնական կայքում հրապարակում է մասնագետ ներգրավելու մասին նոր հայտարարություն:»: 
Այդ առումով առաջարկում ենք հստակեցնել նոր մասնագետ ներգրավելու  մասին նոր հայտարարություն տեղադրելու ժամկետների վերաբերյալ կարգավորումները:
	8.Ընդունվել է
Նախագծում կատարվել է համապատասխան լրացումը:

	9․ Հավելվածի 18-րդ կետում «պաշտոնական» բառը անհրաժեշտ է փոխարինել «աշխատանքային» բառով, նկատի ունենալով Աշխատանքային օրենսգրքի 175-րդ հոդվածի պահանջները:  
	9.Ընդունվել է
Նախագծում կատարվել է համապատասխան փոփոխությունները:

	Վարչապետի աշխատակազմի կադրերի և անձնակազմի կառավարման վարչություն
	27.11.2025թ.

	
	№ 02/51.3/38181-2025

	1. Նախագծի հավելվածի (այսուհետ՝ Հավելված) 3-րդ կետի 1-ին ենթակետի համաձայն՝ տեսչավորման իրականացմանը որպես մասնագետ կարող է ներգրավվել այն ֆիզիկական անձը, որն ունի բարձրագույն կրթություն հոգեբանություն կամ մանկավարժություն մասնագիտությամբ կամ տվյալ (գնահատվող) առարկայի մասնագիտական ոլորտում, սակայն ՀՀ կառավարության 2014 թվականի «Հայաստանի Հանրապետության բարձրագույն մասնագիտական կրթության մասնագիտությունների և որակավորումների ցանկը հաստատելու մասին» թիվ 1191-Ն որոշման հավելվածով հստակ սահմանված է մասնագիտությունների ցանկ, որտեղ «մանկավարժություն» մասնագիտություն սահմանված չէ: Առաջարկում ենք վերոնշյալ կետը  լրամշակել համաձայն այդ ցանկում ներառված մասնագիտությունների:
	1.Ընդունվել է.


	2. Հավելվածի 5-րդ կետի համաձայն տեսչական մարմինը գնումների մասին օրենսդրությամբ սահմանված կարգով յուրաքանչյուր տարվա համար ծառայությունների ձեռքբերման պայմանագիր է կնքում նախագծի հավելվածի 3-րդ կետով սահմանված պահանջները բավարարող մասնագետներ ունեցող կազմակերպության հետ։ Անհասկանալի է, թե ի՞նչ կազմակերպության մասին է խոսքը, արդյոք հնարավոր չէ գնման պայմանագիր կնքվի գնումներին մասնակցելու այլ իրավակազմակերպական ձև ունեցող սուբյեկտի հետ, օրինակ՝  Ա/Ձ-ի հետ:
	2.Ընդունվել է.
Նախագծում կատարվել է համապատասխան լրացումը:

	3. Հավելվածի 11-րդ կետի համաձայն՝ հանձնաժողովի կազմում ընդգրկվում են Տեսչական մարմնի հինգ ծառայողներ: Կարծում ենք, որ «Ծառայող» բառը սահմանափակում է հանրային պաշտոն զբաղեցնող անձանց մասնակցությունը, եթե հանձնաժողովի կազմում դիտարկվի Տեսչական մարմնի ղեկավարի տեղակալի կամ ղեկավարի օգնականի թեկնածությունը:
	3. Ընդունվել է. 
Նախագծում կատարվել է համապատասխան փոփոխությունը:

	4. Հավելվածի 12-րդ կետով նախատեսվում է հարցազրույցի արդյունքում ընտրված մասնագետի հետ երեք աշխատանքային օրվա ընթացքում կնքել պայմանագիր։ Առաջարկում ենք հստակ նշել պայմանագրի տեսակը:
	4.Ընդունվել է.


	5. Հավելվածի 14-րդ կետում ամրագրված է.«Մասնագետի վարձատրության չափը սահմանվում է «Կրթության բնագավառի տեսչական վերահսկողության մասին» օրենքով սահմանված կարգով:», սակայն պարզ չէ, թե ի՞նչ պայմանագրի մասին է խոսքը, եթե նախատեսվում է կնքել ՀՀ Քաղաքացիական օրենսգրքով ամրագրված ծառայությունների մատուցման վճարովի պայմանագիր, ապա կարծում ենք, որ անհրաժեշտ է  «վարձատրության չափը» բառերը փոխարինել «ծառայությունների համար վճարի չափը» բառերով:
6. Հավելվածի 14-րդ կետի համաձայն «Մասնագետի վարձատրության չափը սահմանվում է «Կրթության բնագավառի տեսչական վերահսկողության մասին» օրենքով սահմանված կարգով:»
Սակայն վերոնշյալ օրենքի 8-րդ հոդվածի 10-րդ մասը սահմանում է, որ Մասնագետների վճարումը կատարվում է օրենսդրությամբ սահմանված կարգով՝ տեսչական մարմնի տարեկան բյուջեի միջոցներից՝ առնվազն օրենքով սահմանված նվազագույն աշխատավարձի չափով: Հարկ է նկատել, որ պարզ չէ խոսքը ամսական նվազագույն աշխատավարձի մասին է, թե գործավարձով կամ ժամավճարով վարձատրվող աշխատողների համար ժամային տարիֆային դրույքի նվազագույն չափի: Քանի որ ՀՀ «Նվազագույն ամսական աշխատավարձի մասին» ՀՀ օրենքը հստակ դրույքաչափեր է նախատեսում յուրաքանչյուր դեպքի համար:
	5-6. Ընդունվել է. 


	7.Կարծում ենք որ նախագծի հավելվածի 20-րդ կետը դուրս է նախագծով ներկայացվող կարգի կարգավորման առարկայի շրջանակներից:

	7. Ընդունվել է։

